
STQARRUA 14 ta’ Dicembru 2021

L-arkeologija ta’ Ghawdex fil-Medjuevu taht il-lenti f'wirja

Wirja li tiffoka fuq I-arkeologija ta’ Ghawdex fil-Medjuevu ghadha kemm tnediet fis-Sala
Romegas fil-Muzew Nazzjonali tal-Arkeologijafil-Belt Valletta, fejn se ddum miftuha sa
Frar tal-2022.

‘Gzira fi Tranzizzjoni — 700 sa 1700AD: L-Arkeologija ta’ Ghawdex fil-Medjuevu’ taghti
harsa lejn il-wirt medjevali ta’ Ghawdex minn perspettiva arkeologika. Din hija t-tieni
wirja fis-sensiela dwar Malta Medjevali, li hija inizjattivata’ Heritage Malta u tal-Muzew
Nazzjonali tal-Arkeologija bl-ghan li tkattar |-apprezzament tal-pubbliku lejn il-wirt
medjevalita’ pajjizna. L-ewwel wirja kienet dwar I-arkeologija ta’ Malta fi Zmien id-Dlam
(mis-seklu 9 sas-seklu 10 wara Kristu).

F'kelmtejn waqgt I-inawgurazzjoni tal-wirja, José Herrera, il-Ministru ghall-Wirt
Nazzjonali, I-Arti u |-Gvern Lokali, gal li ghalkemm din il-wirja tiffoka fuq il-perjodu
Medjevali, I-erba’ aspettili ged tittratta I-wirja— i kull wiehed minnhom jiffoka fuq lat
differenti tal-kultura medjevali — ghadhom relevanti llum. Dawn huma I|-Kummerc
Marittimu, I-Arti, il-Pajsagg Rurali u I-Produzzjoni Artigjana. B’'mod partikolari, il-wirja
tipprova twiegeb din il-mistoqgsija: Ghawdex tal-Medjuevu kien fil-periferija jew kellu

Kenneth Gambin, il-Kap tal-Operat ta’ Heritage Malta, semma kif dinil-wirja hija |-frott
ta’ kollaborazzjoni mill-qrib bejn tnejn mill-muzewijiet ta’ Heritage Malta, jigifieri |-
Muzew Nazzjonali tal-Arkeologija u I-Muzew tal-Arkeologija ta’ Ghawdex. Taw sehem
importanti wkoll is-Sovrintendenza tal-Wirt Kulturali u I-Kunsill Lokali Ta’ Sannat.
Flimken mal-wirja ta’ pitturi ta’ Giorgio Preca li ghaddejja bhalissa fMUZA, din il-wirja
tkompli ssebbah I-esperjenza tal-vizitatur fis-siti u |-muzewijiet tal-Belt Valletta,
partikolarment fi zmien il-Milied. Heritage Malta ged tippjana li |-wirja tittella’
f'Ghawdex ukollis-sena d-diehla.

Nathaniel Cutajar, Kuratur Principalifil-Muzew Nazzjonali tal-Arkeologija, qal lil-elf sena
tal-Medjuevu Ghawdxi ghadhom misterjuzi minn diversilati. Ma jezistix taghrif fic-cert

dwar Ghawdex qabel nofs is-seklu 13. Minn hemm ’il quddiem, titfacc¢a informazzjoni
sporadika izda din hija limitata biss ghal éerti aspetti tal-hajja soc¢jali. Wara l-invazjoni
drammatika tal-1551, Ghawdex tilef ghal dejjem hafna mill-arkivji medjevali u mill-wirt
artistiku tieghu, bhallikieku elf sena ta’ storja thassru mir-rikordju nazzjonali. L-
arkeologija ghalhekk ghandha sehem importantibiex jimtlew partijiet minn dan il-vojt.

Id-dhul ghall-wirja hu bla hlas. ll-vizitaturi jistghu jixtru librett li gie ppubblikat fl-
okkazjonita’ dinil-wirja.

